
In sekere dele van die wêreld word dit nou winter. Koue weer hou ernstige implikasies 
in vir chemiese aanlegte! Hier is voorbeelde:
•Waterpype kan vries en moontlik verlies van kritiese koelwater veroorsaak of 
brandwatersisteme beskadig.
•Kondensaatuitlate van stoomvalle kan vries en kan veroorsaak dat die stoomvalle nie 
kan werk nie.
•Sommige prosesvloeistowwe kan vries of kristaliseer en veroorsaak dat pyplyne of 
toerusting geblok word. Dit moet dan weer oopgemaak word met gepaardgaande 
veiligheidsrisiko’s.
•Grondstowwe kan by aankoms gevries wees of gedeeltelik gekristaliseer wees in 
dromme, tenkers en ISO-houers. Dit kan ’n probleem wees selfs al is jou aanleg nie in 
’n koue streek nie, want die grondstowwe kan oppad blootgestel word aan 
vriestoestande en ’n goed geïnsuleerde houer kan somtyds weke neem om te ontvries.
•Moenie vergeet van die gevare wat ys en sneeu inhou nie, die moontlikheid dat mense 
kan gly en val nie! Wees op die uitkyk vir plekke waar ys oornag kan vorm, 
byvoorbeeld op trappe, katlere en vloere naby koeltorings se sproei of stoomuitlate, of 
waar vloere gewas is of sprinkelaars dalk geaktiveer is.
•Onthou dat water uitsit as dit vries en dat dit pype en toerusting kan breek.
•Selfs al word dit nie baie koud in jou streek nie, kan daar tog kort tydperke wees 
wanneer temperature onder vriespunt is. Wees voorbereid hiervoor!
•Lees ook die Desember 2001 en Oktober 2008 uitgawes van die Beacon  by 
www.sache.org vir voorbeelde van insidente wat veroorsaak is deur winterweer.)

• Maak  ’n winternagaanlys wat al die nodige vrae vra om die aanleg gereed te maak vir die winter. Dit kan dinge 
insluit soos om seker te maak dat stoomvolging of elektriese verhitting van pype aan is en werk, insulasie in ’n goeie 
toestand is, verwarmingsisteme in store werk, veiligheidstorte en oogwasbakke se pype geinsuleer is, 
enjinaangedrewe toerusting soos brandwaterbystandpompe se enjins anti-vriesmiddels in koelwater het, ensovoorts.

• Hersien prosedures om pype en toerusting wat verstop word, oop te maak of te smelt en hoe om gevriesde inkomende 
grondstowwe te hanteer, en maak seker almal verstaan die prosedures. Onthou: Selfs in ’n warm klimaat kan jy 
materiale ontvang wat oppad gevries het.

• Hersien nie-roetine take vir die effek van koue.
• Wees gereed vir oopsmeltprosedures wat lekke kan veroorsaak weens uitsetting. Pasop vir ys wat akkumuleer en op 

iemand kan val. 

Wees voorbereid vir koue weer!

